
Inatsisartut suleriaasianni § 33 naapertorlugu aalajangiiffigisassatut siunnersuut imaattog matumuuna
sagqummiuppara:

Namminersorlutik Ogartussat Naalagaaffillu aningaasatigut inissisimanerat immikkut sammillugu,
Namminersorneq pillugu Inatsi kukkunersorneqgarnissaa pillugu isumaqatiginninniarnissat
aallartinnissaat anguniarlugu, Naalakkersuisut Rigsmyndighed attaveqarnissaat pillugu Inatsisartunut
aalajangiiffigisassatut siunnersuut.

(Inatsisartunut llaasortaq Jens-Frederik Nielsen, Demokraatit)

Tunngavilersuut

2008-mi Namminersorneq eqgunnissaanut innuttaasut taasitinnegarmata amerlanerussuteqarluartut
akuersipput. 2009-mi inuiattut ullorsiornitsinni namminersorneq eqqunnegarpoq. Namminersorneq pillugu
partiinit akerliusogarsimanngilag, kisiannili Demokraatiniit (ilaatigut Naamik/Nej atuakkami) aningaasatigut
Danmarkimut isumaqatigiissutigineqarsimasoq pitsaanngippallaarnera aammalu Danmarkimut
pitsaanerunera tunngavilersuuteqgarfigisimavarput?.

Piffissallu ingerlanerani aningaasatigut isumagqatigiissutiginegarsimasumut Demokraatiniit
isornartorsiuisimanerput ilumoortoq takusinnaalersimavarput. Isumagatigiissummi aningaasatigut
inissisimaffik Kalaallit Nunaanni politikkikkut ineriartornissatsinnut toqgaannartumik
akimmiffilersuilersimavoq.

Namminersorneq pillugu Inatsimmi allaggavoq Naalagaaffimmiit akisussaaffiit angerlaassat Kalaallit
Nunaata ingerlatsinikkut namminneq akilissagaat. Siusinnaerusukkut imaassimavoq Kalaallit Nunaat
akisussaaffik angerlaassaanut Naalagaaffimmut sipaarutaasut tapiissutiginegartartunut
annertusaatigineqartassasut.

Allannguineq tamanna akisussaaffinnik angerlaassuinissatsinnut unittoortitsisoq ersareqqissaarpoq.
Tamannalu ukiorpassuangortuni politikkikkut nammineq aaliangersaasinnaanerulernissatsinnut
annertusaannginnitsinnut kinguneqarpog. Ineriartorneq tamanna killormut ingerlaneruvoq.

Piffissami tassani Kalaallit Nunaat sinnerlugu isumagatiginninniartartut uuliamik nassaartogarnissaa
taakkunaniillu aningaasatigut isaatitsisogarnissaa neriuuteqarfiginegarluarsimasoq Demokraatiniit
eqqummaariffigaarput. Kalaallit Nunaata killeqarfiisa iluani uuliamik nassaartoqgarsimagaluarpat
aningaasatigut Namminersorneq pillugu isumaqatigiissut pitsaasuusimassagaluartoq takusinnaavarput.
Kingumulli giviaraanni uuliamik nassaartogarnissaanut tamakkersorsimaneq piffissami tassani
politikkeriusimasuniit pipallataavallaarsimavoq.

! Naamik/Nej — Demokraatit 2008

Maannakkullu uuliamik nassaartogarsinnaajunnaarpoq, Naalakkersuisummi maanna aaliangersimapput

Kalaallit Nunaat nunarsuarmi kisiartaalluni uuliamik aningaasatigut iluanaarutegassanngitsoq. Tamatumani
equngasogarujussuarpog Namminersorluni isumagqatigiissuteqartuni illuatungerisaqg Danmark uuliamik
tunisassiornikkut milliardit koruunerpassuarnik isaatitsisoq.

Maani nunatsinni politikkikkut nammineq aaliangersaasinnaanerunissarput Demokraatiniit kissaatigaarput,
taamaattumillu Naalagaaffimmiit akisussaaffinnik angerlaassuinissatsinnut aningaasatigut inissisimaneq
akimmiffiunnginnissaa anguniarlugu Rigsmyndighed suleqgatiginissaa pingaartuusoq isumagarpugut.

Rigsmyndighd tungaanniit nutaamik isumagqatigiissusiortogarnissaanut isumagqatiginninniarneq
aningaasatigut ajornartussaanngilaqg. Aningaasatigut inissisimaffik eqgartortillugu Rigsmyndighed-mut
apeqqutaanavianngilag, Kalaallit Nunaanni akisussaaffimmik ingerlatsineq akilersornegassanersoq
imaluunniit tapiissuteqarnikkut aningaasat tunniunnegassanersut ingerlatsinermullu
aningaasartuutiginagit.

Naalakkersuisut partiillu sinnerisa siunnersuummut ganoq isumaqarnersut tusassallugu gilanaarpunga,
neriullungalu siammasissumik ilalerneqassasoq.

Pisortanut aningaasatigut allaffissornikkullu kingunissai

Suliamik aallarnisaanermut attaveqarnermullu allaffissornikkut aningaasatigullu kingunisai ataatsimut
isigalugu atorfillip ukiumut suliarisartagai imaluunniit 500.000 koruunit sinnernissaat
naatsorsuutigineganngilaq.

Pisortat allaffissorneranni sulisorisat amerlavallaareermata Naalakkersuisut aalajangiiffigisassatut
siunnersuut piviusunngortinnissaanut aningaasat immikkoortinnegareersimasut nikisissinnaagaluarpaat.
Tamanna tunngavigalugu ullumikkormit aningaasatigut kingunegassanngikkaluarpog.

Namminersorlutik inuussutissarsiuteqartunut aningaasatigut allaffissornikkullu kingunissai
Soqganngilag.

Innuttaasunut aningaasatigut allaffissornikkullu kingunissai
Soqganngilag.

